
Abstract

Almost all contemporary Islamic educational institutions claim that their
educational systems are fully integrated, yet there is a great diversity in their
curricula, objectives and contents. This ‘ambiguous’ integration has caused
confusion to educational administrators, teachers and parents due to the
absence of a clear-cut definition of this concept. Therefore, this exploratory
article calls for a reexamination of the various conceptions of integrated
curricuium and thereby the recrystailization of the concept from the Islamic
weltanschauung . Finally, it proposes some factors that need to be considered
in the efforts towards the definition. and implementation of an integrated
curriculum.

Mukaddimah

Setiap individu Muslim seharusnya menyedari bahawa pendidikan merupakan
pra-syarat utama untuk meraih kembali kegemilangan dan identiti umat Islam
masa kini, melalui pemikiran, perwatakan dan tindakan mereka terpancarfah
Islam sebagai gaya hidup. Justeru itu, para pendidik bertanggungjawab
untuk memastikan generasi baru menerima pendidikan Islam yang sebenar
bagi membentuk keperibadian Muslim ideal yang bersepadu dan seimbang.
Persoalannya di sini apakah bentuk pendidikan yang dikehendaki Islam
sehingga berupaya untuk melahirkan personaliti seperti ini?

Sebelum persoalan tersebut dapat dijawab, rencana ini akan mengupas secara

ringkas kemelut yang dihadapi oleh umat Islam scjagat pada dasawarsa ini
iaitu masalah dualisme dalam sistem pendidikan yakni kewujudan dua sistem
pendidikan yang terpisah, iaitu moden-sekular dan tradisional agama. Isu ini
telah diperdebatkan secara serius di kalangan para sarjana dan cendekiawan
Muslim yang berusaha secara istiqamah untuk mengembalikan kegemilangan
Ummabh. Ia bertitik tolak daripada hasil Persidangan Pendidikan Islam Sedunia
yang pertama di Mekah pada tahun 1977 yang telah mengupas mengenai
permasalzhan sistem pendidikan umat Islam masa kini dan penyelesaiannya
dengan mengemukakan matlamat sebenar pendidikan Islam berserta konsep-
konsep asasnya.

Hasil daripada resolusi persidangan tersebut, kurikulum bersepadu untuk
mengharmoniskan kedua-dua sistem ini telah disarankan sebagai satu
alternatif untuk membantu menyelesaikan masalah dualisme tersebut yang
akan dikupas lebih lanjut sebagai fokus utama perbincangan. Rencana ini juga
mengimbau sejarah tercetusnya gerakan reformasi dan transformasi institusi
pendidikan Islam termasuk penubuhan sekolah-sekolah Islam kontemporari
yang berkembang pesat di serata tempat di seluruh negara Islam majoriti
dan juga minoriti. Fenomena ini adalah hasil inisiatif gerakan reformasi
pendidikan Islam dengan merealisasikan kurikulum bersepadu. Bagaimana
pun, gambaran konsep kurikulum bersepadu ini telah diterjemahkan dengan
pelbagai tafsiran yang berbeza dan begitu juga dengan metodologi serta cara
perlaksanaannya oleh institusi-institusi pendidikan Islam yang pelbagai.
Ketidakseragaman ini timbul kerana tiada teori dan garis panduan praktikal
yang jelas mengenai konsep kurikulum bersepadu tersebut. Kekaburan konsep
ini telah menimbulkan kekeliruan di kalangan para pengamal kurikulum
tersebut termasuk para pelajar, guru, pentadbir sekolah dan sebagainya. Oleh
demikian itu, rencana ini mencadangkan beberapa hal lain yang perlu diambil
kira di dalam perlaksanaan konsep kurikulum bersepadu supaya matlamat

pendidikan Islam dapat dicapai semaksima mungkin.

Dualisme dalam Pendidikan: Sebab dan Akibatnya .

Di dalam usaha untuk mengembalikan semula kegemilangan dan identiti
sebenar umat Islam selepas zaman imperialisma Barat, para sarjana dan
cendekiawan Muslim dari segenap pelusuk dunia telah berbahas pada
Persidangan Pendidikan Islam Sedunia yang Pertama yang diadakan pada
tahun 1977 di Mekah al-Mukarramah. Mereka telah menganalisis keadaan
institusi pendidikan masa kini di kébanyakan negara Islam yang didapati
tidak mencerminkan keunggulan Islam tetapi sebaliknya ditimpa penyakit
dualisme atau dwikotomi pendidikan iaitu, wujudnya satu sistem dinamakan
pendidikan agama yang terpisah sepenuhnya daripada ilmu kontemporari
manakala satu lagi pendidikan sekular yang menyisihkan agama. Pemetakan
ilmu ini bercanggah dengan konsep pendidikan Islam yang sebenar?

Boleh dikatakan punca utama penyakit umat sekarang ialah keruntuhan
intelektual dan metodologi atau perkaedahan sebagaimana yang didakwa
oleh Tsmail Raji al-Farugi. Beliau menegaskan institusi pendidikan menjadi
pusat pembiakan bagi penyakit tersebut. Sistem pendidikan umat Islam
masa kini menjadi semakin parah apabila wujudnya dwikotomi kurikulum
yang merangkumi dua komponen bertentangan iaitu agama dan sekular.? Di

dalam kes negara Islam majoriti, umpamanya Malaysia, Rosnani Hashim
mengenalpasti bahawa masalah dualisme di negara ini bermula semasa
penjajahan Inggeris yang memperkenalkan sistem pendidikan liberal-
sekular yang berbeza dengan pendidikan agama tradisional yang telah sedia
ada. Akibat daripada dualisme ini, maka wujudlah dua golongan dalam
masyarakat Islam iaitu golongan professional tetapi tidak mencerminkan
akhlak Muslim sejati dan satu golongan lain, warak tetapi tidak berkemahiran
untuk membangunkan masyarakat* Najum Mustaq juga menggambarkan
fenomena dualisme ini juga berlaku di Pakistan. Terdapat jurang yang besar
antara dua sistern pendidikan formal iaitu tradisional dan moden yang dapat
dilihat dengan dari sudut dengan penampilan, perwatakan dan pemikiran yang
berbeza di kalangan para graduan mereka.’ Jelasnya, fenomena ini membawa
kepada masalah sosial di dalam masyarakat dengan wujudnya dua golongan
yang berbeza; mereka yang sibuk dengan urusan dunia dan mereka yang
hanya menumpukan urusan akhirat.

Di dalam kajian lain, Shahed Ali melihat bahawa masalah meruncing
yang dihadapi umat Islam khususnya dalam pendidikan, tercetus daripada
pertembungan dengan falsafah dan gaya Barat semasa zaman penjajahan.
Walaupun negara-negara Islam kini sudah mencapai kemerdekaan, namun
mereka seolah-olah tiada pilihan selain meniru gaya Barat dan juga menciplak
falsafah Barat untuk mencapai kemakmuran dan kemajuan material dengan
cepat. Tanpa disedari, fahaman Barat seperti falsafah materialistik dan
nihilistik-totalitarian telah memusnahkan identiti scorang Muslim secara
total. Beliau mendedahkan masyarakat di Barat juga menghadapi kemelut di
dalam sistem pendidikan sekular mereka kerana telah melahirkan individu
yang menderita kesunyian, terpinggir dan kurang hala tuju. Dakwaan beliau
mengenai sistem ini hanya mencipta huruf besar ‘I’ adalah tepat kerana ia
tidak menyubur di dalam jiwa-jiwa manusia dengan nilai-nilai murni bahkan
lebih menggalakkan sifat keakuan dan individualistik ®

Tidak dapat dinafikan bahawa sistem pendidikan liberal sekular Barat
dan nilai-njlainya yang dikamirkan ke dalam kehidupan umat Islam telah
memusnahkan sistem sosial umat Islam. Fahaman sekular ini adalah aliran
fikiran yang mengasingkan ilmu pengetahuan daripada hubungannya dengan
ketuhanan serta hanya menerima kesahihan akal di dalam perbincangan
saintifik dan realiti kehidupan. Sistem ini juga sentiasa mempromosikan
idea-idea asing seperti fahaman kepelbagaian budaya (multiculturalism)
dan toleransi yang mempengaruhi para pelajar untuk melihat agama sebagai

hal peribadi bukan untuk kehidupan sosial mereka. Tueybaha Sala-ud-Din
membuat kajian bahawa sistem ini menerapkan nilai-nilainya menerusi seni
pengintegrasian, yang mana secara perlahan-lahan kanak-kanak Muslim
mengabaikan nilai-nilai dan identiti Islam untuk diasimilasi ke dalam sistem
Barat. Perlu disedari bahawa matlamat utama pendidikan Barat sekular
ialah untuk melahirkan individu yang diasimilasi dengan nilai sekular dan
- seterusnyaakan membangunkan masyarakat sekular.” Akibatnya, terbentuklah
individu dan masyarakat yang terpisah daripada akar-umbi kerohanian dan
jauh daripada pencipta-Nya.

Secara umumnya, dualisme di dalam pendidikan masa kini selalunya
dihubungkaitkan dengan kedatangan kuasa penjajah dan mereka
dipertanggungjawabkan dengan kewujudan sistem pendidikan sekular. Namun
disebaliknya, Fazlur Rahman mengkritik sikap negatif umat Islam sendiri
terhadap ilmu dan pengabaian al-Quran yang menjadi penyebab kepada ilmu
menjadi betul-betul sekular sehingga berlakunya pemetakan itu sendiri .® Perlu
disedari juga bahawa gejala-gejala dualisme atau dwikotomi telah wujud di
dalam disiplin pendidikan Islam itu sendiri sejak dari awal kebangkitan Islam
lagi iaitu kewujudan dua puak yang berbeza kecenderungan mereka dalam
memahami agama. Satu puak dikenali sebagai rasionalis (ahlu al-ra’y} yang
menggunakan akal fikiran dan ijtihad dan satu pihak lagi tetap berpegang
‘kepada wahyu semata-mata dan dikenali sebagai golongan tradisionalis (ahlu
al-hadith). Perkembangan pelbagai mazhab Figah dan Ilmu Kalam juga telah
membawa pergelutan di kalangan dua puak yang berlainan pendekatan ini di
dalam amalan dan fahaman Islam mereka .’

Kesimpulannya, untuk kebangkitan semula dan pemulihan identiti umat
Islam dasawarsa ini, perlunya kepada reformasi dan transformasi pendidikan
yang mana dualisme dan pemetakan ilmu di dalam sistem pendidikan masa
kini ditolak sepenuhnya. Maka lahirlah pelbagai idea dan usul sebagai tindak
balas kepada reformasi pendidikan Islam tersebut yang akan dikupas lebih
lanjut.

Kurikulum Bersepadu Sebagai Satu Reformasi Sistem Pendidikan
Sebagai respons kepada reformasi pendidikan ini, muncullah pelbagai idea dan
usaha untuk merealisasikan sistem pendidikan Islam yang bermatlamatkan

melahirkan insan kamil yang seimbang dan sepadu. Sistem ini menggalakkan

perkembangan seluruh aspek keinsanan iaitu jasmani, emosi, rohani dan
intelek serta mendidik seseorang untuk melaksanakan peranannya scbagai

hamba dan khalifah Tuhan. Sifatnya berfokus kepada pandangan hidup
dan ruh Islam yang berasaskan tauhid dan bersepadu. Oleh itu, ia bersifat -
holistik yang mana ilmu agama bersumberkan wahyu dikamir bersama ilmu
peralehan berdasarkan fakultas intelek manusia dengan prinsip dan paradigma
ketauhidan. Ia juga bersifat universal dan sesuai untuk keperluan manusia
sejagat di sepanjang zaman.

Kedua-duasistem pendidikan yang sedia adadipercayai gagal untuk memenuhi
matlamat tersebut yang mana sistem sekular hanya melahirkan individu yang
kurang nilai-nilai murni dan kerohanian manakala sistem agama ftradisional
melahirkan individu yang kurang berketrampilan di dalam memimpin
masyarakat. Kebanyakan para sarjana dan cendekiawan Muslim menyarankan
keperluan kepada Islamisasi Ilmu dan juga pengintegrasian kedua-dua disiplin
ilmu wahyu dan akliah di dalam kurikulum pendidikan sebagai resolusi yang
terbaik di dalam masalah pendidikan ini. Orientasi Barat di dalam sistem
pendidikan moden dipercayai membawa kepada penyalahdidikan dan perlu
kepada pengislamisasian sistem tersebut. Manakala kejumudan yang wujud
di dalam pendidikan tradisional perlu kepada tranformasi metodologinya dan
pengintegrasiannya dengan ilmu kontemporari.

Untuk mengkaji kemungkinan proses pengintegrasian ini boleh berlaku
atau tidak pada tahun 1990an di Malaysia, maka Rosnani terlebih dahuiu
menganalisa persamaan dan perbezaan di antarakedua jenis sistem pendidikan
iaitu sistemn pendidikan agama Islam dan sistem pendidikan kebangsaan. Hasil
daripada analisis beliau dari segi faisafah, kandungan dan pendekatan, wujud
keserasian di antara keduanya yang memberi harapan kepada kemungkinan
pengsintesisan.' Ghazali Basri juga menyokong idea pengintegrasian dengan
alasan ilmu sepadu adalah penting untuk melahirkan insan yang seimbang.
Tambahan pula, perkembangan setiap aspek potensi manusia dari segl
mental, fizikal, emosi, etika dan estetik tidak dapat dipertingkatkan tanpa -
proses pengintegrasian di dalam sistem pendidikan. Beliau juga yakin bahawa -
Islam melitiat semua jenis ilmu saling lengkap-melengkapi dengan makna
ilmu empirikal, deria dan intelektual tidak dapat dipisahkan daripada ilmu
Tiahi. Oleh demikian, pemecahan ilmu daripada bentuk kesatuannya akan
membawa kepada pemetakan ilmu yang bercanggah dengan tradisi Islam.!
Di sini jelas dapat dilihat rasionai kepentingan kurikulum sepadu dari segi
perspektif Islam adalah berdasarkan kesatuan ilmu itu sendiri.

Seterusnya, gagasan perléksanaan kurikulum bersepadu dibincangkan secara
meluas di kalangan pendidik dan penggiat kurikulum Islam yang bersemangat































